
danger ou il penfa perdre la vie: marchant fur les
bors du grand fleuue glace. Ce pont fi fort & fi
epays pour 1'ordinaire, qu'il porteroit quantite de
Canons fans s'efbranler, fe rompit iuftement deffous
fes pieds. Ce pauure homme fe vit en vn moment a
1'eau iufques au col fans trouuer fond, de bonne for-
tune comme il tiroit fon bagage apres foy fur vne
longue traifne, le traict ou la corde attachee au cha-
riot d'Hyuer trauerfant fur fon eftomach, 1'empefcha
d'eftre emporte par le courrant, deffous ces grands
corps de glaces, & luy donna moyen de fe retirer de
c6t abyfme, il parut au fortir de la, comme vn home
bafty de glaces; fes compagnons accourrent pour le
fecourir, mais deuant qu'ils le touchaffent, il fe mit
a deux genoux a demy mort, fur le bord de fon preci-
pice [155] pouffant ce peu de paroles de fon cceur,
toy qui as tout fait, tu m'as fauue la vie, tu m'as deli-
ure" du naufrage, en verit6 ie t'en remercie. Cela
dit, fes camarades luy donnent vne couuerture, le
menent dans le bois, font du feu promptement & le
mettent en eftat de pourfuiure fon chemin beniffants
Dieu de ce qu'il 1'auoit retire des portes de la mort.

Vn autre Chreftien ne fut pas fi doucement trait6
dans vn danger qui paroiffoit moindre, la luftice &
la mifericorde luy ofterent la vie par vne prouidence
doucement rigoureufe. II s'eftoit tellement accou-
ftume aux boiffons Frangoifes, qu'il n'epargnoit rien
pour en trouuer; or comme il ne les pouuoit porter,
il donnoit du fcandale a fes compatriotes. II eft vray
qu'il s'eftoit fait de grandes violences pour fe corri-
ger, on 1'auoit puny quelquesfois publiquement, il
prenoit en gre toutes les peines qu'on luy impofoit,
fe voulant mal a foy-mefme, quand il auoit excede:


